
CONVENIO DE COLABORACION ENTRE A CONSELLERIA DE SANIDADE, O SERVIZO GALEGO
DE SAUDE, A AXENCIA GALEGA PARA A XESTION DO CONECEMENTO EN SAUDE E
PSICOLOGIA VIRTUAL, SLU PARA A PARTICIPACION NO LIVING LAB DE SAUDE DE OURENSE
DA REDE DE LIVING LABS DE SAUDE DE GALICIA (LABSAUDE)

MEMORIA XUSTIFICATIVA

O xerente do Servizo Galego de Saude, DECLARA QUE:

O Servizo Galego de Saude formalizou o 09.11.2021 o convenio arriba referido coa entidade
Psicologia Virtual, S.L.U., por un periodo de vixencia de una ano, a contar dende a sua sinatura.
O co convenio pode prorrogarse por mutuo acordo entre as partes con suxeicion ao establecido
no artigo 34.2. da Lei 14/2011, do 1 de xuio, da Ciencia, a Tecnoloxia e a Innovacién, no que ao
respecto da prérroga dise que:

“Para os efectos do previsto no artigo 49. h) da Lei 40/2015, do 1 de outubro, de Réxime
Xuridico do Sector Publico, a vixencia dos convenios dos pardgrafos a), ¢), d) e e) do apartado
anterior, vinculados a un programa ou proxecto espariol, europeo ou internacional de [+D+i
vira determinada nas clausulas do propio convenio, non podendo superar en ningun caso os
cinco anos de duracion inicial. Os asinantes poderan acordar unanimemente a sua prorroga,
antes da finalizacion do prazo de vixencia previsto, por un periodo de ata cinco anos
adicionais.".

Sendo que no artigo 34.1. da Lei 14/2011, do 1 de xufio, establécese que:

"Os axentes publicos de financiamento ou execucion do Sistema Espafiol de Ciencia, Tecnoloxia
e Innovacion, incluidas as Administracions Publicas, as universidades publicas, os organismos
publicos de investigacion da Administracion Xeral do Estado, os consorcios e fundaciéns
participadas polas administracions publicas, os organismos de investigacion doutras
administracions publicas, e os centros e institucions do Sistema Nacional de Saude, poderan
subscribir convenios suxeitos ao dereito administrativo. Poderadn celebrar estes convenios 0s
propios axentes publicos entre si, ou con axentes privados que realicen actividades de
investigacion cientifica e técnica, nacionais, supranacionais ou estranxeiros, para a realizacion
conxunta das sequintes actividades:

a) Proxectos e actuacions de investigacion cientifica, desenvolvemento e innovacion.

b) Creacion ou financiamento de centros, institutos, consorcios ou unidades de investigacion, e
infraestruturas cientificas.

¢) Financiamento de proxectos cientifico-técnicos singulares.

d) Formacion de persoal cientifico e técnico.
e) Divulgacion cientifica e tecnoldxica.

f) Uso compartido de inmobles, de instalacions e de medios materiais para o desenvolvemento

”n

de actividades de investigacion cientifica, desenvolvemento e innovacion”.".

O instrumento convencional ten por obxecto o establecemento dun marco de actuacion para a
colaboracién entre as partes en actividades de innovacién aberta impulsadas polos usuarios a
través do modelo Living Lab.

Ditas actividades de I+D+i levaranse a cabo nas instalaciéns do Living Lab de Saude de
Ourense, situado no Complexo Hospitalario Universitario de Ourense (CHUO).

O proxecto de actuacién da entidade no marco deste convenio consiste na validacién do uso da
realidade virtual en actividades de rehabilitacion virtual motora como complemento &
rehabilitacion tradicional en pacientes lesionados con dano cerebral mediante a utilizacion dun
escenario de realidade virtual que simula unha vivenda que permite adestrar as capacidades
cognitivas habituais (memoria, coordinacién e atencion) nunha contorna habitual da vida cotia.
Mediante este proxecto preténdese ratificar este método de terapia e o programa para
continuar co seu desenvolvemento.

Tratase dun software de desenvolvemento propio creado para visores de realidade virtual e
estd pensado para ser utilizado por médicos rehabilitadores no tratamento de patoloxias
relacionadas co Dano Cerebral Adquirido (DCA).

No escenario, que representa unha vivenda, as persoas poderdn realizar tarefas domésticas
habituais (cocifiar, limpar,...); ademais, a vivenda virtual contara cunha sala con espello onde os
pacientes poderan realizar certos movementos acompafiados dun avatar.

A Conselleria de Sanidade é o érgano da Administracién autondémica responsable da superior
direccién e control da execucién da politica da Xunta de Galicia en materia de saude,
planificacién e asistencia sanitaria e farmacéutica, asi como o exercicio das competencias da
Xunta de Galicia para asegurar a cidadania o dereito a proteccion da saude.

Asi mesmo, a Lei 1/1989, do 2 de xaneiro, creou o Servizo Galego de Saude como un organismo
autéonomo de caracter administrativo, dotado de personalidade xuridica propia, que ten como
finalidade a xestién dos servizos sanitarios de cardcter publico dependentes da Comunidade
Auténoma de Galicia e a coordinacién integral de todos os recursos sanitarios e asistenciais.

A Axencia Galega para a Xestion do Coflecemento en Saude (ACIS), é unha axencia publica
autondmica que se encadra dentro das entidades publicas instrumentais reguladas no titulo IlI

da Lei 16/2010, do 17 de decembro, de organizacién e funcionamento da Administracion xeral e
do sector publico autonémico de Galicia. A ACIS foi creada polo Decreto 112/2015, do 31 de
xullo, polo que se crea a Axencia Galega para a Xestion do Cofiecemento en Saude e aprébanse
0s seus estatutos, como un instrumento para a xestién da formacién no Sistema Publico de
Saude de Galicia, asi como para o fomento e a coordinacién da investigacidn nas institucions
sanitarias do Servizo Galego de Saude, a coordinacion e o impulso da actividade innovadora da
Conselleria de Sanidade e do Servizo Galego de Saude e a avaliacién de tecnoloxias e servizos
sanitarios, asi como a formacion continuada dos profesionais das institucidns sanitarias.

Pola sua parte, a entidade Psicologia Virtual, SLU, ten por obxecto a prestacion de servizos
relacionados coas tecnoloxias da informaciéon e a informatica e cuxa actividade principal
consiste na creacion, desenvolvemento, mantemento e comercializacién de software, e
hardware necesario para a sua execucion, estando especializada en programacidn en realidade
virtual destinada ao ambito da saude, e que cumpre os requisitos legais para exercer a sua
actividade.

O seu obxecto principal é, pois, a creacidén de aplicacidns para visores de realidade virtual con
contidos dixitais adaptados a calquera tipo de dispositivo, utilizando para tal fin a ultima
tecnoloxia dispofiible na creacién de todo tipo de simulaciéns, escenas virtuais ou recreacion
de escenarios.

Tratase de auténticas experiencias interactivas en primeira persoa, con gran capacidade de
interaccién, e que contan coa opcién de ser 100% modificables, xa que dispofien de distintos
parametros graduables (luz, climatoloxia, ...).

De conformidade ao artigo 131.2 da Lei 8/2008, do 10 de xullo, de saide de Galicia, a
Administracion sanitaria promovera un modelo de innovacion aberta orientado a impulsar a
creatividade, a cooperacién e a aplicaciéon no sistema sanitario dos cambios que acheguen valor
a pacientes e profesionais.

Os Living Lab emerxen como organizaciéns intermediarias que buscan acurtar a brecha
existente entre os produtos existentes e as expectativas dos usuarios finais, facilitando asi a
creacion de plataformas de innovacién e tecnoloxia, involucrando e mediando entre os usuarios
finais e o resto dos actores implicados, organizando e coordinando a experimentacidn,
demostrando ser unha contorna efectiva para a xerminacién de novas solucions innovadoras
que tefian en conta as demandas sociais.

Por Resolucidon de 3 de marzo de 2020 puxose en marcha a Rede de Living Labs de Saude de
Galicia (denominada LABSAUDE) e se aproban e publicaron as bases reguladoras para o
procedemento de selecciéon das entidades que participaran no Living Lab de Ourense e
procedeuse a sua convocatoria para o ano 2020.

No artigo 16 das bases reguladoras, se establece o procedemento de seleccion das entidades
que seran seleccionadas para a participacion no Living Lab de Saude de Ourense. Finalizado o
procedemento de seleccidn das entidades participantes segundo o artigo 16 da Resolucién, o 14
de abril de 2021 ditouse a resolucién definitiva de seleccion dos proxectos que participaran no
Living Lab de Ourense da Rede Galega de Living Labs de Saude de Galicia (LABSAUDE).

Por Resolucion definitiva de 14 de abril de 2021 e de acordo co artigo 17 das bases reguladoras,
a entidade Psicoloxia Virtual, S.L.U. foi seleccionada como participante no Living Lab de
Ourense co proxecto “Rehabilitacion virtual motora mediante habilidades domésticas -
HOMEWORKSREHAB".

No artigo 18 da convocatoria, establécese o Convenio de colaboracién como o instrumento
para regular as obrigaciéns de cada unha das partes no devandito proceso de innovacion
aberta, en concordancia co disposto no artigo 34 da Lei 14/2011, do 1 de xufio, arriba citado.

O Convenio de colaboracién non supora relacion laboral, contractual ou de calquera outro tipo
do Servizo Galego de Saude cos profesionais da entidade colaboradora, de forma que non se
poderd esixir ao Servizo Galego de Saude responsabilidade directa, indirecta ou subsidiaria
algunha polos actos ou feitos acontecidos no seu desenvolvemento.

A propiedade e xestion dos resultados derivados do proxecto desenvolto no marco das
actuaciéns asociadas a este acordo sera sempre da entidade participante. Cada unha das
partes comprométese a non difundir, baixo ningun aspecto, as informaciéns cientificas ou
técnicas pertencentes 4 outra parte as que puidese ter acceso no desenvolvemento do
presente Convenio, sempre que esas informaciéons non sexan de dominio publico. Os datos e
informes obtidos durante a realizacion dos proxectos, asi como os resultados finais, teran
cardacter confidencial.

Os intereses converxentes das partes asinantes non poden satisfacerse axeitadamente
mediante a celebracion dun contrato dos contemplados na Lei 9/2017, do 8 de novembro, de
Contratos do Sector Publico, pola que se traspofien ao ordenamento xuridico espafiol as
Directivas do Parlamento Europeo e do Consello 2014/23/UE e 2014/24/UE, do 26 de febreiro de
2014, ou doutro instrumento alleo 4 natureza estritamente convencional.

En atencion ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a
sinatura do instrumento convencional que se pretende, con exclusién doutras figuras.

E para que conste, asinase esta memoria, en Santiago,

